Galatas 1:1-2 i Galatas 1:6

La carta del apostol San Pablo a los
Galatas

Pablo escribe a las iglesias de Galacia

1-2 Asa Pabloat ba acu ayin carit uch cuihsuro. Ba
Jesus chiwa Galacia cajc cut itquin acu cuihsuro.
Asan Jesucristo chihta ehcuquibro. Sir ima ajc cut
Jesus chihta ehcuquib yehnjacro. Asan uw ajc
cuitari Jesus chihta ehcuquib yéhntiro. Cuat Sir ajc
cut, Jesucristo ajc cut eyta yehnjacro. Jesucristo
chinic cuar sicor Sir imat estaji yehn ayjacro. Eyta
cuat Sirat as caquir Jesus chihtd ehcun wajacro.
Ajat carit uch ba acu ayin as owar bin owar cuih-
suro.

3 Sirat Tetat cat Cara Jesucristoat cat ba sehnac
etar ajat ba cuitar conro. Ba obir yajcayta acu ba
ohbac itayta acu conro. 4 Cara Jesucristoatan isat
Sir tayar yajac tunin acu chinjacro. Is siwin acu
eyta chinjacro. Sir uw bar binat ur ay bar icar ayir
éytara isra eyta ayti acu chinjacro. Sir Tet ima ajc
cut eyta chinjacro. > Uwat Sir tamo Tet tamo ay
séhwataro. Sir ojcor Tet ojcor ay wacataro. Bur cut
SUW cut eyta wacataro.

No hay otro mensaje de salvacion
6 Ajat ititan, baatdn Sir chihtd birdy rehti
Wacajacro. Eyta wacajac tewic rahcuir as ub
yehwjacro. Récajian Sirat baan ima uw jaquin
acu cajacro. Siratan Jesucristo chihta cut ba racar
reht eyta cdjacro. Eyta cuar baat Sir chihtd sicor
chac bahcaro. Chac bah rabar chihtd istiy ajquir

bi cdcaro. 7 Baat eyta waca técayat ay batro.
Sir chihtd istiyra batro. Istiy chihtd cuitar Sir
tayar bitach tunajatro. Cuatan cahujinat ba cayar
yajca racar rehquit, Jesucristo chihta tehmar ba
quin ehcuro. “Jesucristoat uchta récaji wajacro,”
wacaro. “Uchta yajquir cuitar behmarat Sir tayar
yajac bar tunataro,” wacaro. Ba quin eyta waquic
cuar, cuayir tewro. 8 Uch sthwawi. Récaji isat ba
quin Sir chihtd queney ehcujacro. Ahra isatara,
cahujinatara, cuacur Sir cacmindtara ba quin
chihtd istiy ehcuyeyra, Sirat ey cuécwayqueyra.
Cab oca icar wahndyqueyra. 9 Ajat ba quin cahmor
wajaquey bucoy im eyta waquinro. Biyatan chihta
istiy ajquir bi ba quin ehcwayatan, eyan Sirat
cuécwayqueyra. Cab oc icar wahnayqueyra. Biyatan
chihta isat ehcujaquey tehmar ehcwayatan, eyan
Sirat cab oc icar wahndyqueyra.

10 Ajat eyta wacdyatan, ¢baat sthwatan, uw ubot
ay waan sehwar eyta waquic sihwaqui? Eytara
batro. Asan Sir Ubotra ay waan sehwar eyta
wajacro. Asan uw Ubotra ay waan sehwar eyta
waquir waquit asan Jesucristo chiwai chdcajatro.
Uw ubot ay waan séhwaquir waquit, ajat ba quin
eyta téwajar binro. Eyta cuar asra étai batro. Ajat
Sir ub cahmor behmar quin ehcuc uyan uniro.

Como llego Pablo a ser apOstol
11 Rdbinu, ajat uch ba quin ehcuro. Chihtd ajat
ehcujac ey uw chihtai batro. 12 Uw acsari abtiro.
Chihtda eyra as quin uwati siwtiro. Cuat Jesucristo
imat as quin ehcujacro.
13 Baatan bar rahjacro. Asan récaji judio chi-
hta cuitar itchacro. Asan judioin chihtd caquir

cat eyta itchacro. Eyta ita rabar ajat Jesucristo
chiwa quehsujacro. Jesucristo chiwa ruhwujacro.
Eyinat Jesucristo chihta wacayta acu ruhwujacro.
14 Etar asan judioin rehquit cohtin cohnd bah-
jaquey chihtan yajca rdcaran cuit rehjecro. Eyta
yajca racar rehquit Moisés bachan chihtan cuit
yajacro. Ajatan asi jor cunjdquinat yajacan cuit
yajacro.

15-16 Eyta cuaquir Sirat ima wacjan rehrtara as
quino ehcujacro. As anto yehnti ab ohcua sar
Cudcayat echi Sirat as bar cajaquinro. Caquir cat
semar asima chiwa yehn ayjacro. As sehnarehquit
caquir car eyta yehn ayjacro. Sirat as sehna re-
hquit ima wacjan rehrtara as quin ehcujacro. Ajat
Sir ima wacjat yajac chihtd acsar ehcwayta acu as
quin ehcujacro. Ba judio bar bin quino ehcwayta
acu as quin Sir imat eyta ehcujacro. As quin eyta
ehcwayat, ajat bar cdjacro. Caquir Jesucristo imat
tewjac acsar sinin acu ajat récaji uw quinoi tayotiro.
17 Jesus chihta ehcuquin Jerusalén cuitar itquin
quin Jesus chihtd sinin acu tayoy bitiro. Jesus chi-
hta ehcuquinan as anto ehcuquib yehnti cuat echi
Jesus chihta ehcuquin yinjaquinro. Asan eyin quin
biti cuar as Arabia cajc cut birach rehti bijacro.
Uw bér cuitar Sir tamo sehwan acu bijacro. Eyta
bir car itchareht yajcajareht sicor Damasco pueblo
cuitar wijacro.

18 Etar bara bay cuat asan Jerusalén pueblo cu-
tar cubah cujacro. Pedro tihray cu bah cujacro. As
erar cur Pedro jor semdn bucdy cuanjacro. 19 As
erar cur car Jesus chihta ehcuquin cahujinra istiti
rehjecro. Pédrora bar itchacro. Cara Jesus rab

Jacob catitchacro. 20 Ajat uni tewarabar cuihsuro.
Ajat Sir cac cahm sucuar téwtiro. Sucuar tewquir
waquit, Sirat as bar cuécwataro.

21 Etar yahncut asan Siria cajc cut Cilicia cajc
cut bijacro. 22]Jerusalén pueblo cuitar Judea cajc
cut birdch ititiro. Eyta cudcayat, Jesucristo chiwatra
asan uchta acamra tihrtiro. Judea cajc cut chiwatra
ub cuitar as istitiro. 23 Cuat cucdj cuitar as oj-
cor tewic rahjacro. Ajat yajac chihtd rahjacro.
Cahujinat wajacro: “Pabloat récajira Jesus chiwa
ruhwujacro. Eyta ruhwujac cuaquir ahra ey ura
bar tehmojocro,” wajacro. “Ura tehmar car ahra
Jesucristoat yajac chihta ehcway yehnjacro,” wa-
jacro. Eyta téwqueyan Jesucristo chiwa Judea cajc
cut itquinat bar rahjacro. 24 Eyta rahcuir car, as ura
tehmojodc reht éyinat Sir quin ay tewjacro.

2

Los otros apostoles aceptan a Pablo

1Beya tijcajareht ydjcajareht asan bucoy Jerusalén
cu bah cujacro. Bara catorce cudcayatan asa bu-
coy cu bah cujacro. Bernabé jor cu bah cujacro.
Tito judio bar bin cat is owdr béjecro. 2 Sirat
camsiris cuitar as erar ayat, bucoy cu bah cujacro.
As erar cur car, Jesus chiwa carin imar owara
etan tewjacro. Ajat judio bar bin quin bi chihta
siwictara, éyinat cat istayta acu ehcujacro. Eyinat
istitieyra, ajat cuayar siwic sihwata Oraro. Eyta
sihwayeyra cahujinat cat ajat ehcuquey rahcti
chdcataro. Eyta etar ajat cuayir ehcu cun bar etar
eyin quin récaji ehcujacro. 3 Eyin quin ehcwayat,
bar rahjacro. Rahcuir car carin €éyinat as jor Tito

bijaquin quinora uma ehsun watiro. Tito judio bar
bin cuara, ey quino bachan chihtan yajquin watiro.
4 Isan Jesucristo chiwa Jerusalén pueblo itquin
quin cucayat, cahujin cat raujacro. Jesus chiwa bar
binatisat tewic rahcuin acu, uron acu raudjacro. Ey-
inat isat bach yajtitara istin acu raujacro. Eyta istir
isat bucoy bach yajcayta acu tec ajc cut tewjacro.
> Eyta yajc ayin tewyat isat eyin chihtara rahcti
jajacro. Cati jajacro. Sir chihtd tehmoti acuan eyta
rahcti jdjacro. Baat Sir chihtd tehmoti bi cacayta
acu eyin chihtara cati jajacro.

6 Chiwa cdrinat ajat uw quin acsar chihta istiyi
ehcwayta acu icar watiro. As quin “bahat récaji
ehcujaquey cabaro,” wajacro. “Ey cutar acsar
chihta istiy ehcuti jawi,” wajacro, éyinat as quin.
Eyinan Jesus chiwa carin cuar, as acu bitarach
batro. Sir ub cahmar carin cat, carin bar bin
cat imar owdraro. 7 Eyinat ititan, Sirat judio béar
bin quino ima chihtd siwayta acu as cdjacro. Sirat
Pedro judioin quino ima chihta siwayta acu caquir
eyta judio bar bin quino siwayta acu asa eyta
cdjacro. Eyin ititan, éytaro. 8 Sirat Pedro quin judio
siwayta acu urd wijacro. Sir im eyat as quino cat
judio bar bin quin siwayta acu ura wijacro. Sirat is
quin eyta wicayat éyinat itchacro. ° Eyinat Sirat as
quin uw siwin acu as urd wijacistir as quino ohbac
ténajacro. Santidgoat cat, Pédroat cat, Juanat cat
chiwa carinat as quinoan ay ténajacro. “Bahatrun
judio bar bin quin Sir chihta siwi,” wajacro. “Cu-
atan isatra judioin siwinro,” wajacro. 10 “Bahatan
récaji siwjacan caba siwjacro,” wajacro. “Cuaquir
Jesus chiwa cuayin tamo cat séhwawi. Eyin tamo

sehwar car eyin obir yajwi,” wajacro. Etana
wajacro. Eyta wacayat ajat ey chihta ay cdjacro.
Cuayin obir yajc cun rehjecro.

Pablo reprende a Pedro en Antioquia

11 Ttchareht vydjcajareht as bucoy Antioquia
pueblo cuitar chécayat, Pedro cat erar bijacro.
Pedro erar bir ityat, ajat cahujin ubot ajc uni
cuitar técuajacro. Eyat yajcajar bin yajquic etar
ajc uni cuitar técuajacro. 12 Pedro erar récaji
cur car judio bar bin oca ydjacro. Eyta yajac
cuar Jacob chiwa sicar bin cahujin Antioquia
pueblo behcayat Pédroat judio bar bin oca yaquic
etchacro. Jacob chiwa cahujinat bachan awi
ques técuata sehwar judio bar bin owdr ira yaquic
etchacro. Judio bar binra uma ehsuti bin etar
ey chihtd ques técuata sihwar eyin oca yaquic
etchacro. Eyta yajcayat ajat sihwat, Pedro ura
bucay waajacro. 13 Pédroat eyta yajcayat Jesus
chiwa judio bin cahujinat itchacro. Istir €yinat
cat Pédroat yajquir eyta yajcdy yinjacro. Sicor ura
bucay sihway yinjacro. Bernabeat chi Pédroat
yajquir eyta yajcdy yinjacro. Eyat catum judio bar
bin oca yaquic bar etchacro.

14 Eyta etar ajat uchta wac técuajacro. Sir chi-
hta cuitar waquit, Moisés bachan chihtan eya
yajcayatrun Sirat uwa siwa bdareyra. Cuat Jesu-
cristo chihtd rahcyatan, bar siwayqueyra. Eyta cuar
Pédroat bachan chihtan bucoy yajcay yehnjacro.
Judio bar bin oca yaquic etchacro. Eyta cudcayat
ajat bahnaquin ubot Pedro técuajacro. Tecuar
wajacro: “Bahan judioin cuar, Jesucristo chihta
caquin acuan Moisés bachan chihtan yajquic et

bahjaquinro. Etir car judio bar bin itir eyta itay
raujaquinro. Eyta bira ¢bitara rehquit bachan chi-
htan bucoy yajqui? Bahatan Moisés bachan chi-
htan eyta yajcyeyra, ¢cahujinat cat im eyta yajcata
bin sihwajaqui?” wajacro, ajat Pedro quin.

Los judios, igual que todos, son salvados por fe

15 Isra judioin sicar cohnd bahjacro. Judioin tan
sihwat, judio bar bin bahnaquinan ur ay batro.
Cuatdn imarin étai bar sihwaro. 16 Eyta cuar isat
ititan, uwat Moisés bachan chihtan yajquir cuitar
Sir tayar tuna bdreyra. Cuatdn Jesucristo chihta
cacayatrun, uwat tayar yajaquey sicor tayar bar
jacayqueyra. Eyta cudcayat isat Jesucristo chihtd
cdjacro. Isat tayar yajaquey tayar bar chacayta acu
isat ey cdjacro. Cuatan bachan chihtan yajquir
cuitari Sir cac cahm tayar batra chaca bareyra.
Bachan chihtan yajquir cuitar Sir tayar rehrati
tUnajatro.

171sat Sir tayar yajaquey sicor tayar bar chacayta
acu Jesucristo ojcor conro. Isat eyta conyat
judioinat ititra, isat bachan chihtan yajcata bin yajti
rehquit ur ay bar yajquic sihwaro. Judioin tan
sihwat, Jesucristoat is quin ur ay bar eyta yajc
ayic, sihwaro. Eyta sihwa cuara, eyta cat batro.
Cuayir sihwaro. Jesucristoatra uw quino ur ay
bér yajcayta acu ajqui waa bdreyra. 18 Ajat récaji
bachan chihtan yajquic et bahr car bucoy ajat ey
bachan chihta yajcay yehnictara ay batro. Ajat
eyta yajcayat Sir tayar yajcaro. Chihta tehmoyat
Sir tayar yajcaro. 19 Récaji ajatdn Sir tayar tunin
sehwar Moisés bachan chihtan yajacro. Cudcayat
bachan chihtan bahnac yajcata bin cuara, caba

yajcajar rehjecro. Caba ydjcajar etar, eti téjecro. As
ura Siricar chaquin acu bachan chihtan eti téjecro.
20 Jesucristo caruc ojcor quejcayat chinir eyta, as
cat ey chihtd cut eyta chinjacan wanro. Asan
bachan chihtan yajquin acura chinjacan wanro.
Eyta chinjacan wan cuar as estaji rehcaro. Jesu-
cristo ajc cut Sir wacja ajc cut as estaji rehcaro.
Ey tamo sehwa rabar estaji rehcaro. Sir wacjat as
sehnacro. As sehndc reht ajat Sir tayar yajac tunin
acu im ura cut chinjacro. 21 Sirat as sehndc chihta
ajat ajca batra chatiro. Moisés bachan chihtan
yajquir cuitar Sir tayar tunatair waquit Jesucristo
cuayar chinjacrehcata draro. Eyta cuaquir eyta cat
batro. Eyta cuacayat eyta chinjac chihta ajat ajca
batra chatiro.

3

Laleyolafe

! Galdciainu, ¢baan bitara reht cudyinir waayi?
Uwat ba cayar yajacro. Ajat récaraman ba quin
Jesucristo caruc ojcor chinjac chihta bahnac caba
ehcujacro. Eyta ehcwayat baat cdjacro. Baat récaji
eyta cajac cuar, ¢bitara reht tan chinyi? 2 Ajat
ba quin uch tdyonro. Sir Ajcan Camuran Ey ba
ur icar wicayat ¢ba tan sihwatan, bitara yajac etar
wicyi? ¢Baatan sihwatan, bachan chihtan yajquic
étari wicyi? Ajat ititan, baat bachan chihtan yajac
étari witiro. Cuatadn isat Jesucristo ojcor ehcu-
jaquey uni sihwajac etar wijacro. Jesucristoat ba
siwata sihwac etar wijacro. 3 Eyta bira bucoy
Cudyitra sinti jawi. Bachan chihtéan sicor yajcay
yinin sihwati jawi. Récaji Sir Ajcan Camuran Ey

chihta cuitar baan Sir chiwa yinjacro. Eyta yinyat
acsar ey urd cuitar ituwi. Behmaér urd cut yajquir
cuitar Sir chiwa bitach yinajatro. 4 Sirat ba acu
ay yajaquey, tan chinti jawi. Eyta tan Chlnyeyra
uw ajc cut sicor bachan chihtan yajcay yinyeyra,
¢behmdr bachan chihtdn cuayar yajcajaqui? ¢Uwat
ba ruhw tacat baat cudyitra tan Ucajaqui? > Sirat
bauricar ima Ajcan Camura Ey wicaro. Ba tac icar
im urd cut bahnac yajcata ehcun acu ba ac bu-
coy bucoy bitara utara yajcaro. ¢Ba tan sihwatan,
behmarat icur yajac etar Im Ajcan Cadmuran Ey
wiqui? ¢Icur yajac etar Sirat icur bar sicar bahnac
yajqui? ¢Bachan chihtan yajac etar wicyi? ¢Ba
tan sihwatan éytaqui? Eytai batro. Baat bachan
chihtan yajac étari witiro. Isat Jesucristo ojcor
ehcujaquey rahcuic etar wicaro. Eyta etar Sirat im
ura cut bahnac yajcata ehcuro.

6 Récaji is cohtd Abrahdmatan Sir imat yajquin
wajaquey Siratan tehmoti eyta yajcata séhwajacro.
Abrahamat eyta séhwajac etar, Sirat eyat tayar
yajac eyan tayar bdr chdjacro. 7 Eyta bira uch
sihwawi. Sir imat yajquin wajac tehmoti yajcata
sihwaquinan Abraham uran wanro. Sirat eyin
ititan, Abrahamircuano. Abraham bodmcarcuano.
8 Sirat ima carit cutar récaji ehcujacro. Judio bar
binat cat itchareht, cOhnajareht, Sir imat wajaquey
éyinat rahcuata ehcujacro. Rahcuata éyinan Sir
imat tayar bar chdcayqueyra. Sirat eyta itchdc
rehquit, Abraham quin chihtd ay bi wajacro.
“Ajat bah bdOmcara cut cuar uw obir yajquinro.
Cajc bahnac cuitar bah bomcara cut cuar uw
bahnaquin cuitar waquinro,” wajacro, Uchicrias

Abraham quin. 9 Eyta bira Sir imat yajquin
wajac tehmoti yajcata sihwaquin cuitar Sirat bar
wacataro. Abraham cuitar waquir eyta Sirat wajac
rahcuata eyin cuitar cat im eyta wacayqueyra.

10 Cahujinat tan sihwatra, bachan chihtan ya-
jquir cuitar Sir tayar bar chdcata sihwaro. Eyta
sihwa cuar, bachan chihtan yajquir cuitari Sir
tayar batra bitdch chdcajatro. Cuat Sir tayar yaj-
cayat, Sirat cuécwayqueyra. Sir carit cutar wacaro:
“Blyinatan bach carit cutar, chihta carit cutar cuih-
sujaquey bahndac cabai yajti cudcayat, Sirat eyin
Cuécwayqueyra,” wacaro. Sir carit cuitar eyta wac-
aro. Eyta waquic cuar, Sir bachan chihtan autian
istiyati bahnacra ydjcajatro. 11 Eyta bira isat ititan,
bachan chihtan yajquir cuitari Sir ub cahmar
tayar bar bitach wadjatro. Cuat Sirat carit cuitar
wacaro: “Sir imat siwata sthwaqueyin, Sirat tayar
bar chacaro. Tayar bar chdcayat im owdr cuacur
bur cut suw cut ohbac itayqueyra,” wacaro, Sirat.
12 Eyta étarwan Sirat siwata sthwaqueyinan bachan
chihtan yajqueyinan imar owdrai batro. Ajquitro.
Bachan chihtan cuitar uchta cuihsu bahjacro:
“Bachan chihtéan yajquinat bachan chihtan bahnac
caba yajcayat, cuacrar Sir owar itataro,” wacaro.
13Eyta cuar bachan chihtdn bahnéc caban rehrati
yajcajatro. Bahndquinat auro. Eyta cudcayat Sirat
isan cabocicar cuecun acubinro. Eyta cuecun acu
bin cudcayat, Jesucristoat is bar siujacro. Is siwin
dcuan uwat tayar yajacan Jesus imat yajquir éytaan
wan waajacro, Sir ub cahmar. Uwat Jesucristo
yauwin acu caruc ojcor yehwir quejecro. Sir carit
cutar eyta yajquic ojcor wacaro: “Biyan caruc

ojcor cuacur yehwir chacayatan, Sir tayar yajac
ques icar yehwir chdcaro,” wacaro. 14Judio bar bin
cuitar cat Sirat wacayta acu Jesucristoat uwat ur ay
bar yajac tayar tunjacro. Abraham cuitar waquir
eyta judio bar bin cuitar cat eyta waquin acu
tUnjacro. Sir imdt récaram ima Ajcan Camuran Eya
uw quin wiquin wajacro. Is quin wiquin acu isan
Sisram ator bin siwayqueyra. Isatan Jesucristoat is
siwata sihwayat, is siwayqueyra. Is quin ima Ajcan
Camuran Eya wicayta acu is siwayqueyra.

Laleyy la promesa

15 Rdbinu, ajat ba siwin acu uwat yajquey o0j-
cor tewinro. Uwat contrato yajcayat, rahra
rahra bitara yajquin bintara récaji tewro. Tewir
eyta yajquin werjayin cac cahmar cat wacaro.
Bitara yajquin werjayin cac cahmar wacayat, im
eyta tehmoti yajcataro. Acsar chihta istiy bitach
chdcajatro. 16 Ahra uch sihwawi. Sirat Abraham
quin ey bomcar acu imat bitara yajquintar ey
ojcor ehcujacro. “Ajat bah bomcara cut cuar bah-
naquin cuitar waquinro,” wajacro, Sirat Abra-
ham quin. Eyta wacayat, “bah bomcarini” watiro.
Quir bin Gjcori watiro. Cuatdn “bah bomcar eya”
wajacro. Eyta wacayat, istanac ojcor wajacro.
Jesucristo ojcor wajacro. 17 Ajat uch ojcor tewro.
Sirat Abraham acu yajquin waquir cuitar bara cu-
atrocientos treinta cudcayat, Moisés quin bachan
chihtan wijacro. Eyta wijac cuar, imat cahmor wa-
jaquey tehmoti yajcdyqueyra. Abraham bomcar
cut cuar uw bahnaquin cuitar waquin wajaquey
tehmoti yajcdyqueyra. 18 Sirat is cuitar wacayta
acu uwat bachan chihtan yajcatair waquit, Sirat

Abraham quin wajaquey bar tehmojo6c draro. Eyta
cuar eyta cat batro. Cuat imat Abraham quin
ima bomcar cut cuar uw cuitar waquin wajac reht
Sirat eyta tehmoti yajcaro.

19 Eyta cudcayatan, Sirat bachan chihtan bitan
wac bahjactara, ajat ba quin ehcunro. Abraham
quin wac bah yahncut Moisés quino bachan chi-
htan wac bahjacro. Uw imarat bitara utar ur
ay bar yajquey istayta acu wac bahjacro. Abra-
ham bomcar yehnic ocso tas bachan chihtan cutar
imarat ur ay bar yajquic istayta acu wic bahjacro.
“Abraham bomcar” wacayat Jesucristo ojcor wac-
aro. Sir imat Jesucristo cut cuar uw bahnaquin
cuitar waquin wac bahjacro. Jesucristo yehnic
ocso tas Sirat ima bachan chihtan uwat yajquin
acu Moisés quin wac bahjacro. Sirat ima cuacur
cacmin cut cuar Moisés quin bachan chihtan ehcu-
jacro. Etar Moisesat acsar uw quin siwjacro.
20 Cuat Abraham quin Sir iméat caba wajacro.
Cahujin cut cuari watiro. Sir imat Abraham quin
wajac reht cahujinat bucoy ehcwatai batro.

Elpropdsito de la ley

21 Sirat Moises quin bachan chihtan wicayat,
récaji imat Abrahamin ac yajquin wajaquey
tehmon acui witiro. Sir imat wajac etar bitach
téhmojotro. Cuatdn bachan chihtan yajquir cuitar
Sir tayar tunatair waquit, ey yajquir cuitar uwat
bar tunata binro. Bachan chihtan yajquir cuitar
Sir quin cuacur cuwdtair waquit, eyta yajquir
cuitar tayar bar chdcata binro. 22 Eyta cuara
eyta cat batro. Eyta cudcayat Sirat carit cuitar
wacaro. Uw bahnaquinat imar chihta cuitar ur ay



Galatas 3:23 xiii Gdlatas 3:29

bar yajquic étajatro. Cuatan biyinatan Jesucristoat
siwata sithwactara, Sir imat yajquin wajaquey eyin
acu tehmoti yajcayqueyra. Eyta sihwac etar eyin
siwayqueyra.

23 Récaji Jesucristoat uw siujac chihtd anto ehcuti
cuat isat bachan chihtan yajcata rehjecro. Eyta
cuar bahndc cébai ydjtiro. Cabai yajti etar uwan
tayarat cudjacro. Carcel icar uw cuaquir eyta bachat
chihtdt uw eyta cudjacro. Jesucristo cut cuar
is siwata ehctuc cab cuc ocso tas eyta cudjacro.
24 Jesucristo anto yehnti cuat, Sirat bach ey chiht
ey cuitar itayta acu récaji waquir chajacro. Isat
yahncut Sir ima chihtd queney cdcayta acu cah-
moran bachan chihtan eyta chajacro. Yahncut isat
Jesucristoat is siwata sihwayta acu eyta chajacro.
Isat Jesucristoat is siwata sihwayat, Sirat isat ur
ay bdr yajdc tdyaran tayar bar chdcaro. 25 Ahra
Jesucristoat is siwata bar ehcujacro. Eyta ehcujac
etar ahra Sirat is quin bach ey chihtd ey cuitar itin
watiro.

26 Ahra ba bahndquinan Jesucristoat ba bar siwata
sihwac rehquit, Sir sasd waajacro. Jesucristo jor
ur istandc etar Sir sasd waajacro. 27 Ba biyin
Jesucristo chiwa awa rabar rih sar siwjdctara,
éyinan Sirat ititan, Jesucristo itir eyta itro. 28 Eyta
bira judioin cat, judio bar bin cat Sir ub cahmar
owararo. Chiwa tacat, carin tacat owararo. Serin
tacat, chaunin tacat owararo. Is bahnaquinat Jesu-
cristo urd cut ur istanro. 29 Ba Jesucristo acu sasa

waar Abraham bomcar rehcaro. Ba Abraham
bomcar rehcayat, Sirat ba cuitar wacayqueyra.

4

1 Ajat uch ba quin wacaro. Cahujin uwat oya
cat, ray cat, cajc cat, ica cat ima wacja ac chac
bahcaro. Tetatan anto yarti cuat uchta wac bah-
caro: “As wacja anto cuntieyra si ayti jawi. Cato
ayti jawi,” wac bahcaro. Etar rayra wacja imay
tacat anto cun tihrtieyra ray icar bitach sicajatro.
Bitach catojotro. Cacmindat patronay ray catojor
eyta, wacjat cat anto conu cuat ima ray tacat, tetat
chac bahjaquey bitach catojotro. Eyan cacman
wanro. 2 Cuatdn oyan, rayan, cajcan istiyat obir
yajcaro. Wacja anto bahndac cun tihrti cuat istiyat
obir yajcaro. 3 Wacj ey anto cun tihrti bin ur
eyta is urd cat éytaan wan rehjecro. Sir chihta
anto istiti etar eyta rehjecro. Eyta rehquit bachan
chihtan yajquir cutar ohbac itin sihwajacro. Istiti
rabar bachan chihtdn yajquir cuitatra isan cab
oc icar cuacay cahm siwata sihwajacro. 4 Etat
Sir ima wacja cajc uch cutar ayic cab cucayat,
bar ayjacro. Ayir cat wiwa ojc cut bin yehnjacro.
Yehnar Sirat Moisés quin bachan chihtan wijaquey
cuitar itchacro. 5Is biyin bachat chihtat cudquictara,
eyin acsar cuac ayti siwin acu wacja eya bachan
chihtan yajca rabar itchacro. Isan Sirat ima sasa
Cacayta acu Sir wacja eyta yehnar itchacro.

6 Baan Sir sasa etar, Sirat Ima Ajcan Camuran
Eya ba ur icar chéjacro. Jesucristo ajc cut chajacro.
Sir Ajcan Camuran Eyat ba ur icar cuar is cuitar
Sir quin wacaro: “Siru, Tetd,” wacaro. 7 Eyta
Cudcayat baan Sir ima sasa waajacro. Ahra ba Sir
acu cacmini batro. Ima sasaro. Ba eyta waacayat
ahra baan Abraham bomcatro. Abraham bomcar

etar, Sirat ba cuitar wacdyqueyra. Sirat ima sasa
quin wicata ey ba quino eyta wicayqueyra.

Pablo se preocupa por los creyentes

8 Récaji baatdn Sir queney ajca ji bétiro. Sir
queney bar bin tamo sihwajacro. Sir cat bar cuar
baatan eyin ajca ji béjecro. Eyin acu cacminan wan
chdjacro. ° Cuatdn ahra Sir queney ajcd ji beyic
sinjaquinro. Ajat ba ojcor Sir ajca ji bequic waquic
cuar Siratwan baan ajcd ji bécaro. Eyta etar ¢bitara
reht bucoy bachan chihtan yajcay yinqui? ¢Bitara
reht cudyara bi tamo sihwaqui? ¢Bucoy bachat
chihtat behmar bucoy cudcajaqui? 19 Baat judioinat
yajquir eyta yajcaro. Judioin candr yajti ricar baat
cat bach yajcay yinjacro. Bi sihyor icar €yinat
bach yajctar baat cat ey sihyor icar bach yajcaro.
Bi sihyor icar éyinat fiesta chdcayatan, baat cat ey
sihyOr icar fiesta chdcaro. Runar icar cat, bara icar
cat eyta yajcaro. Sirat ba siwayta acu eyta yajcaro.
11 Baat eyta sihwar bachan chihtdn yajquit cat,
cuayir yajcaro. Ajat récaram ba quin Sir chihta
ehcujac cuar, baat bar tan chinjac 6raro. Eyta tan
chinyat, ba sehnac rehquitan asan cuero.

12 Rabinu, ba racar reht ba ojcor conro. As itir
eyta ba cat eyta ituwi. Asan bach ey chiht ey cuitar
ititi eyta ba cat ey chihtd cuitar ititi jawi. Récaram
ba bachan chihtén cati itir eyta as cat eyta itay
yehnjac etar ba cat acsar im eyta ituwi. Baat as
ruhwhutiro. 13 Baat ititan, asan yaran to chdjacro.
As yar rehjéc etar ba cajc cut itchacro. Ba cajc cut
ita rabar ajat ba quino Jesucristo ojcor ehcujacro.
14 As yar icar chajac reht ba acu canardn abdy
chdjacro. Canaran abdy chajac cuara baat as yaryat

as ria bar chatiro. “Pablo restan abayro,” watiro.
Baat as ay siti cuar, as ajca ji béjecro. Sir cuacur
cacum ajca ji beyar eyta as cat eyta ajca ji béjecro.
Jesucristo ima ajca ji beyar eyta as cat eyta ajca ji
béjecro. 15Baat récaram as eyta ajcd ji béjecro. Ahra
éytara batro. ¢Bitara reht éytaqui? Ajat ba ojcor
yarsa wacdataro. Récaji baatan as icur tayojoctara,
as quin bahnac wijacro. Behmar ub cat as quin
wiquin acu ucata rehjequir waquit as acu bar
uquir wijac 6raro. 16 Eyta cuar ahra baat chihtd uni
ey rahcui cun bar rehcaro. Ajat ba quin uni wajac
etar ba tan sihwat ¢ajat ba quehsuqui?

17 Ajat ba quin wacaro. Judio chihtdn siwquinat
ba iworo. Ba cayar yajquin iworo. Eyinat as ohnor
ba siu beyin sihwar iworo. Baat imaran ajca ji
beyayta acu iworo. 18 Ajat ititan, cahujinat baan
iwoyatan yarsaro. Uni iwoyatan ydrsaro. Asan ba
owar tacat, ba owar bar tacat im eyta uni yarsa
iwotaro. Cuatan ba cayar yajquin sihwar iwoyatan
ay batro. 19 Rdbinu ajat ba sehnacan cuitro. Ba
urd Jesucristo icar chac aya racarat isoro. Eyta
isOc etar as cuac bécaro. Ab ohcud sar waquich
isO racayat cuaquir eyta, as cat ba uran Jesucristo
icar chac aya racarat asa éytaan wan cuac bécaro.
Eyta chac ocso asan eyta cudcayqueyra. 20 Ajat
ba bitara siwatatara bitach téwajar rehcaro. Ajat
ba tamo séhwaro. Eyta sehwar ba quin bi cun
rehcaro. Asan ba quin in bi cun cuara, bitach
béjetro. Asan erar ba owarrehquir waquit ba owar
ohbac tewataro.

Elejemplo de Agary Sara

21 Ba cahujinat Sirat ba siwayta acu Sir bachan
chihtan yajquin sihwaro. Baat Sir chihta ay sinti
etar bachan chihtan yajquin sihwaro. Biyinat
eyta yajquin sihwactara ajat eyin quin uchta wac-
aro. Uch sihwawi. Bach carit, chihta carit cu-
tar uchta cuihsu bahjacro: 22 Abrahdmayan serin
sasan bucdy cohnajacro. Istiyra cacum ohc cut,
Agar ohc cut cohnajaquinro. Cacum ohc cut cohna-
jaquey ajcan Ishmaelro. Istiyrd ima wiya queney
ohc cut cohnajaquinro. Ima wiya queney ohc cut
cohnajaquey ajcan Isaacro. 23 Cacum wacj eyra
Ishmaelro. Uw bahnaquin yehnar eyta Ishmael
eyta yehnjacro. Cuat ima wiya queney ohc cut
Sara ohc cut yehnjaqueyra Isaacra Sir ima ajc cut
yehnin wajac etar yehnjacro. Sir ima ura cut
yehnjacro. 24 Sirat is acu bitara yajquictara is
quin siwin acu eyta yehn ayjacro. Wiwin bucdy
wacayat, wiwin etan ey Ojcori watiro. Sirat chi-
hta bucdy chajac ojcor cat wacaro. Wiwa Agar
wacayat cubar Sinai cut chihtd wijaquey ojcor cat
wacaro. Sinai cubar cut bachan chihtan wijacro.
Biyinat bach ey chihtd ey cuitar Sir ub cahmor ay
waan sihwactara, éyinan cacmindn wanro. Bachat
chihtat cuaquic etar cacmindn wanro. 25 Agar
wacayat Arabia cajc cut cubar Sinai ojcor cat wac-
aro. Ah cutar Jerusalén pueblo cutar itquin ojcor
cat wacaro. Jerusalén cutar itquin bachat chihtat
cuaquic etar cacuman wanro. 26 Cuatan cuacur cut
Jerusalén pueblo ajquitro. Biyinan erar itay béyata
bintara éyinat bachan chihtdn yajcata bini batro.
Isan éyinro. 27 Sir carit cuitar chihta uchta cuihsu
bahjacro.

Sasd bar binu, waquich cohnti binu, cue rehti
jawi. Conti jawi. Sasat cuati binu, ahni

rehwi. Ahra bahra sasa batro. Bomcar
batro. Bah ra bar binat itchareht sasan
cuit cohndyqueyra. Ra chi binat sasa etach

COhnajatro. Bahayra rican cuit cohnataro.

Eyta bira bahra ahni rehwi. Sir carit cutar
eyta wacaro.

Eyta wacayat Sara chauwic bur bur cuar waquij
cohnajac ojcor wacaro. 28 Rabinu, aha cat isan
Isaac éytaro. Sirat Abraham quin im wiya ohc cut
waquij cohnin waquir eyta, is cat eyta ima sasa
waan acu récaji bar wajaquinro. Sir imat wajaquey
cuitar Isaac yehnar eyta, is cat Sir imat wajaquey
cuitar Sir sasa waajacro. 29 Ismaelan uw bah-
naquin yehnar eyta yehnjaqueyatan Sir ura cut
yehnjaquey ruhwujacro. Agar wacjat Sara wacja
ruhwujacro. Ah cat éytaro. Bachan chihtan yajquir
cut Sir ub cahmor ay waata sihwaquinat Sir ima
Ajcan Camuran Eya chihtd cut Sir sasa waajaqueyin
ruhwuro. 30 Eyta cudcayat Sirat carit cuitar wac-
aro: “Cacum Agar cat, ey waquij Ishmael cat ay bo
tewi. Aswaquijacuicurbichabahqueywiya quen
bi ohc cut cohnajaquey acu chac bahnro. Cacum
waquij acura bahtiro,” Sir carit cutar eyta wacaro.
31 Eyta bira, rabinu, isan cacum waquich Ishmael
éytara batro. Isan Abraham ima queney wiya ohc
cut cohnajac éytaro. Isan Abraham ima bomcatro.

)

Sigan firmes en la libertad

1 Bachat chihtat is cuati acu Jesucristoat is
siujacro. Isat bach ey chihtd ey yajcata bini bar re-
hcayta acu siujacro. Eyta bira Jesucristoat ba siwata
sihway ocuajaquey wacati acsar sthwvawi. Sir ub
cahmor ay waan sihwar bucoy bachan chihtan ya-
jquin sihwati jawi. Cuat eyta yajquin sihwayeyra,
bachat chihtat cuacayqueyra. Cacmindn wan re-
hcayqueyra.

2 As Pabloat ba quino wacaro. Bachan chihtan
cuitar behmdar uma cuic ayti jawi. Behmar Sir
ub cahmar tayar bar waan acu eyta cuic ayeyra,
cuayir yajcaro. Eyta cuic dyeyra, Jesucristoat Sir ub
cahmor ba tayar bar chaquin acu yajaqueyra icur
acui batro. 3 Bucoy ajat ba bahnaquin quin wac-
aro. Biyinan ima uma cuic ayictara, éyinatan bachan
chihtan bahndac caba yajcata binro. Conu auti
bahndac caba yajcata binro. 4 Ba cahujinat Sirat
behmar tayar bar chaquin acu bachan chihtan
yajcay yinjacro. Eyta yajcdy yinjac etar Jesucristo
chihtd waca téjecro. Eyta cudcayat Jesucristoat
ba siwa bdareyra. > Eyta cuar {satra Jesucristoat is
tayar bar chajac sihwac rehquit, Sir ub cahmar ay
waaquic acor seéoti itro. Sir Ajcan Camuran Eyat
Is quin ura wicaro, eyta waaquic acor itayta acu.
6 ]esucrlstoat ititan, iS uma Culqulc tacat, is uma
cuiti tacat bitarach batro. Cuatan isat Jesucristoat
ijmar siwata sihwayatan, isat tayar yajac tayar bar
chacayqueyra. Eyta sehwa rabar uw cahujin cat
sehnac rehcayqueyra.

7Récaji baatdn Jesucristoat ba siwata sihway yin-
jacro. Eyta cuar istiyat baat eyta sihwati acu tan
téjecro. Eyta tan técayat, ¢baatdn bitara reht eyinria

cacyi? 8 Sirat ba cdjaqueyat eyta yajcayta acu tewa
béreyra. 9 Eyta tan tequey chihtd uchtaan wanro.
Uwat eb tajcro. Tajquir sar buc rehquey conu
chécaro. Chaquir rihnoro. Rihnoyat eb bahnac
buc rehcaro. Tan tec éyinatan eyta cuisa bucay bay
bin tan ter cuitar uw bahnaquin ruhwuro. 19Uwat
ba tan tejec cuar, ajat ititan, Sirat ba quin ima
chihtd cac ayataro. Ajat waquey wacati cac dyataro.
Chihta istiyra cac aya bareyra. Ba tan téjequeyinan
Sirat cuécwayqueyra. Carin tacat, chiwa tacat,
cuaya tacat im eyta Sirat cuécwayqueyra.

11 Uch rahcwi. Ajat uw quino Sir tayar tunin
acu uma cuic ayquir waquit, uwat asan rahwajar
oraro. Eyta cuar, ajat uw quin eyta yajquin wati
etar uwat as ruhwuro. Ajat eyta yajquin wati cuar,
Jesucristoat ba tayar bar chdcayta acu caruc ojcor
chinjac chihta siwro. Eyta siwic etar as ruhwuro.
12 Ba tan téqueyinan ba owdr ititi cui beyata binro.
Eyin ajquir cui beyata binro. Eyin eyta cui bécayat,
asan ahni rehcataro.

13 Rabinu, baan bachan chihtan yajcata bini bar
rehcayta acu Jesucristoat siujacro. Eyta siujac etar

ba cacmin wani batro. Bachat chihtat ba cuatiro.
Baan bachan chihtdn yajcata bini bar cudcayat,

baat ur ay bar icar rehti jawi. Cuatdn rahra rahra
sehndc chawi. Rahra rahra obir yajwi. 14 Bachan
chihtan to cuihsu bahjacro. Cuat chihta bahnacan
caba yajquin acu chihtd istanac yajcataro. Uchan
eyro: “Uw sehndc chawi. Behma ura cut behman
sehndc eyta cahujin cat eyta sehnac chawi.” Ey
chihta yajcataro. Eyta yajcayat bachan chihtan
bahndc caba yajcaro. 15 Eytair bareyra, ba rahra
rahra acsar técuayat, ¢ba ajquir wahwujaca? ¢Ba

bayar tecuas chaquir eyta chacajaqui? Técuati ituwi.
Eytair bareyra tecuasicar chacyeyra, ;behmar rahra
rahra ura ruhwajaqui?

Los deseos humanosy la vida por el Espiritu

16 Cuat ajat ba quin uch waquinro. Ba urdn
Sir Ajcan Camuran Ey icar chawi. Eyta chdcayat
bitara utara ur ay bdar yajca racar tacat, eyta yajti
bachwdyqueyra. 17 Ur ay bar icar chdjaquinatra Sir
Ajcan Camuran Ey chihta quehsuro. Rahra cat Sir
Ajcan Cadmuran Ey chihtd cuitar itquinatra ur ay
bar yajca bareyra. Sir Ajcan Camuran Ey chihta
cat ajquitro. Ur ay bar icar chaquin chihta cat
ajquitro. Eyta bira chihtd bucdy cuitari bitach
itajatro. Baan Sir Ajcan Camuran Ey chihta cuitar
itictara, behmadr ura cut itajatro. Behmar ura cut ititi
Cudcayat Ur ay itayqueyra. Eyta chihtara ba ura Sir
Ajcan Camuran Ey icar chawi. 18 Sir Ajcan Camuran
Ey chihta cuitar itictara, bachan chihtan cuitar ita
bareyra.

19 Ur ay bdr icar chdjaquinat bitara ydjctara
bahndquinat itro. Eyinat uchta yajcaro: cahujin
wiya cat bes yajcaro. Yehwti bin jor cat camro.
Sihwati isdr cat yajc sdcaro. 20 Siri bar bin tamo cat
sthwaro. Cuica cat yajcaro. Reo cat cuhcaro. Uw
cat quehsuro. Uw owdr cat ténati itro. Cahujinay
ey racar iso rabar cat tutro. Tecua cat cuit técuaro.
Imaran cara yina racar cat isoro. Cahujin ohnor
chiwa cat wahwu sicaro. 21 Cahujinay ey imaray
bar etar cat quehsuro. Bacua cut tutro. Simat
bécayat, sthwati ur ay bar cat yajcaro. Ajat ba quin
uchta ey ojcor uni wacaro. Récaji ajat yaris wac
bahjacro. Ah cat bucoy im eyta wacaro. Biyinatan

eyta yajcdyatan, Sirat eyin siwa bareyra. Eyinan Sir
cara rehquey cutar ita bareyra.

22 Cuatdn Sir Ajcan Cdmuran Eyat uw quin éytara
yajc aytiro. Cuat uch yajc ayro. Sir Ajcan Cadmuran
Eya uw urd icar chajaquinan uw sehndc cat itro.

Tan wan cat itro. Sihwa sacati ohbac cat itro.
Cahujin owdr in turti cat itro. Cahujin owar ur ay

cat itro. Cahujin acu ur ay cat yajcaro. Cahujin
cayar yajti cat itro. 23 Tecuas cat yajti itro. Imar
ura cut ur ay bar yajca racar tacat yajti cat itro.
Sir Ajcan Camuran Eya ur icar chajac etar eyta
itro. Eyta ityatan rehrati: “Eytara yajti jawi,” waca
bdreyra. 24 Biyinatan Jesucristo chihta cdcayatan,
eyinat imar chihta cutar ay bar yajca racar isoquey
eti te bahcaro. Ay bar ydjquican acsar yajti et
bahcaro. 25 Sirat is ur icar ima Ajcan Cdmuran
Eya wijacro. Eyta wijac etar Sir Ajcan Camuran
Ey chihtd cuitar ituwi. 26 Isan ijmar tamo cahujin
cuitar sihwati itataro. Rahra, rahra tec chiti itataro.
Cahujinay ey racara isoti itata binro.

6

Ayldense unos a otros

1R4binu, ajat ba quin wacaro. Ba sicar bin istiyat
ur ay bar icar chdcata Oraro. Eyta chacayat baat ey
quin acsar ay bar yajti acu tewata binro. Baan Sir
Ajcan Cadmuran Ey chihtd yajquinat ey quin ur ay
chdcayta acu eyta tewata binro. Eyta tewa rabar
técuati cuar ajc uni cuitar wacata binro. Eyta waca
rabar yaji jawi. ¢Sisramat ba cat cayar yajcajaqui?
¢Sisramat ba quin Sir ub cahmar ur ay bar yajc
dyajaqui? 2 Sisramat ba ay bar yajc ayti acu behmar

cuitar rahra rahra wawi. Eyta waquir cuitar Jesu-
cristo chihta caba yajcayqueyra. Jesucristoat rahra
rahra eyta cuitar waquin acu waquir chdjacro.
3 Ba cahujinat behmar tamo, “asan uran cuitro,”
sthwaro. Behmar ur icar eyta sihwajar bin sihwaro.
Eyta sihwaquinra sicor cat imar cayar yajcaro.
4Eyta cudcayat babahndquinat behmarat bitara ya-
jquictara, bitara itictara ey sthwawi. Behmar tamo
eyta sihwar, ay yajquictara, ay itictara, behmar
ahni rehcataro. Cuatan ba ur ayan cahujin cuit
rehquitara, cahujin ayan etach cutitara, ey ojcor
sihwa sdcati jawi. 5 Is bahnaquin istiyat istiyat ur
ay itin ac ay sihwar yajcataro.

6 Sir chihtd sinay yinjdqueyinat imdr siwquin
quin imdr oya sicar cat, ira sicar cat wicataro. Eta
jaw obir yajcataro.

7Yajijawi. Behmdr cayar yajc ayti jawi. Cudyitra
sinti jawi. Uwat Sira burbatra ydjcajatro. Sitra
behmar tahnac bira, Sir tec chiti jawi. Uwat bitara
yajquictara Sirat sicor cat im eyta tunayqueyra. Ay
yajdqueyin acu ay tunayqueyra. Ay bar yajaqueyinra
cuécwayqueyra. 8 Biyinat imar ura cuitar ay bar
yajquictara imarat ur ay bar yajquic tehmar Sirat
Cuecwayqueyra Cuatan, blymatan Sir Ajcan Camuran
Eyat yajc ayquey yajquictara €yinan Sir Ajcan
Camuran Eyat bur cut suw cut Sir owdar itay
béyayqueyra. 9 Eyta bira ay yajquic eyra etiti
acsar séoti yajwi. Eyta yajcayat Siratan ba acu
ay yajcayqueyra. Cab cucdyatan, Sirat cuacur
béyayqueyra. Im owar itay beyayqueyra. 10 Ahajira
uw owar ita rabar ay yajcata cab anto waati eyra
ay yajwi. Baatdn uw bahnaquin acu ay yajwi.

Uwat Sir chihtd cdjaquin eyin acuwat ayan cuit
yajwi.

Advertenciasy saludos finales

11 Carit uch cuitar acsar ajmdar at cut cuih-
suro. Ajmar at cut cdritan itan cumac bi cuih-
suro. Baatan eyta itro. 12 Judio chihtd siwquinan
judio cahujin owar ay yehn cun rehcaro. Etar
ba quin uma cuic ayro. Judio cahujinat eyin
ruhwu cahmar ayu reht éyinat ba quin uma cuic
ayro. Jesucristo caruc icar uwat ay bar yajac
tayar tunin acu chinjac étani siwyat, uwat eyin
ruhwuro. Eyta ruhwu cahm ayu reht ba quin uma
cuic ayro. 13 Cuat bachan chihtéan cuitar ba quin
uma cuic ayic cuar, imaratra bachan chihtan cabai
yajtiro. Cabai yajti cuar ba quinora bachan chihtan
cuitar cuar uma cuic ayro. Baat eyin ajc cut uma
cuicayatan cahujinat eyin tamoan ay séhwata etar
eyta cuic ayro. 14 Cuatan ajatra ba quin uma cuic
aytiro. Cahujinat as tamo ay séhwata tacat cuic
aytiro. Sirat ajc wadtiro. As ay waan acura ajat
icdr bachiydjcajatro. Ajat ay waan acura Jesucristo
uw tayar bar chacayta acu carucicar chinjac chihta
ehcwataro. Ey etiti siwataro. Jesucristo as tayar
bar chaquin acu chinjac sihwac rehquit, ajat uw
chihtd eyra yajti wacajacro. Uw chihta eyra ahra
as acura icdr acui batro. 15 Jesucristoat ititan,
uma cuiquic tacat uma cuiti tacat bitarach batro.
Eyta yajquir cuitatran Sir tayar bitach tunajatro.
Cuaquir uw ur Sir imat tehmdyatan sicor Sir tayar
bar chacayqueyra.

16 Biyinan Jesucristoat tayar bar chdcayatan éyinan
Abraham bomcatrd. Eyin ohbac itayta acu ajat

Sir ojcor conro. Eyin ehur bar chacayta acu
conro. 17 Ajat Jesucristo chihtad ehcuc ojcor uwat
as ruhwujacro. Uwat as ojc ruhwujac chichan
chero. Eyta cudcayat ah yahncutra acsar bachan
chihtdn ey ques técuati jawi. 18 Rabinu, ajat ba
cuitar Sir ojcor conro. Cara Jesucristoat ba racar
rehquit obir yajcayta acu conro. Ba uran ay
chdcayta acu conro.

